                                                                El fervoja mondo 4/2018 

Aŭstrio:                            En noktaj trajnoj Nightjet baldaŭ por globalaj prezoj

Nove enkondukita reto de noktaj trajnoj “Nightjet”, ekspluatataj de Aŭstraj Fervojoj (ÖBB) atingas sukceson. Anonco de bezono kaj enspezoj trafikaj atingas supozatan nivelon foje eĉ superas tiujn. Ekde junia ŝanĝo de la trajnhoraro estas preparata substanca ŝanĝo en tarifo. Nove estos en tiuj ĉi trajnoj akceptataj nut t.n. veturbiletoj kun globala prezo, kio ekskluzivos eblon vojaĝi en tiuj trajnoj kun kutima veturbileto aŭ kun alpago por kuŝloko aŭ sidloko. Tio malprofitos precipe posedantojn de diversaj  rabatoj (ekz. BahnCard 100, FIP), kiuj estos nove devigataj por veturo en tiuj ĉi trajnoj pagi. ÖBB tamen promesas, ke en tiuj ĉi trajnoj estos plimultigita oferto de rabatoj por tiuj ĉi trajnoj. 

Aŭstrio:                                     Atakoj kontraŭ trajnakompanantoj en jaro 2017 plimultiĝis 

Nombro de atakoj kontraŭ trajnakompanantoj en trajnoj de Aŭstraj Federaciaj Fervojoj (ÖBB) en la jaro 2017 kreskis al 225 kaj estis dum ili vundigitaj 52 fervojistoj. Kiel informis la 2-an de Aprilo 2018 aŭstra tagĵurnalo “Der Standard”, temis pri plimultigo da perfortaj agoj kompare al la jaro 2016, kiam ili estis anoncitaj 164 kun 56 vundiĝoj. “Pli gravaj vundigoj tamen estis tute esceptaj”, precizigis parolanto de ÖBB Roman Hahslinger. Laŭ liaj vortoj plimultiĝis nombro da kontrolantoj de vojaĝdokumentoj, krome ekde novembro 2017 biletkontrolistoj entrajnaj estas ekipitaj de t.n. bodycamps. “Spertoj kun tiuj ĉi kameroj, lokigitaj rekte sur korpo de biletkontrolisto estas tre pozitivaj, same kiel kun bodycamps ĉe sekurecgardantoj”, aldonis parolanto de ŌBB.
Eŭropa Unio:                                 Por plimultigo de varoj  transportataj de fervojoj


Ankoraŭ antaŭ maja laborkunsido de fervojoj kaj regionoj por faciligi transportojn sur transitlinio tra Brennero laborgrupo ricevis taskon pripensi, kiamaniere pligrandigi uzadon de kurantaj kapacitoj de fervoja infrastrukturo kaj tiumaniere altiri pli multajn varojn  al la fervojo. Dum laborrenkonto en majo 2018 en Insbruck oni decidu, kiel ankoraŭ en tiu ĉi jaro (2018) estos tiuj ĉi aranĝoj efektivigitaj.

Unu el la aranĝoj, proponataj de Aŭstrio, estu pligrandigo de kapacitoj RoLa. Bavario vidas eblon en pliumultigo da tiuj ĉi vartrajnoj direktantaj el Bavario al Brennero de kurantaj 100 al 200. Germanio vidas eblon por transiro al la fervojo en monsubtenoj por RoLa en alto 40 ĝis 60 eŭroj por varaŭtomobilo kaj redukto de prezo por trajntraceo RoLa. Tirolio proponis “bloksekcian” priservadon de ŝarĝaŭtomobiloj. Tirolio, Suda Tirolio kaj Trento deziras transiton trans Alpoj plipezigi de plialtigo de vojdepaga mono, kaj tiu en vojkoridoro el Munkeno ĝis Verono.  Estis ankaŭ konstatita, ke 30 ĝis 40 % praktike estas trafiko, kiu evitas transiton trans Alpoj tra aliaj intermontaj vojoj, kaj kiu estas trans Brenneron pli konvena. Pro tio en la jaro 2017 trafikis tra Brennero 2,25 milionoj da ŝarĝaŭtomobiloj, kio estas pri 8% pli multe ol en la jaro 2016.

                                                                                                                             (Laŭ Transportweb, 6.2. 2018)

Francio:                                          SNCF Fret fariĝos filina kompanio de SNCF 

Vartrafiko SNCF FRET estas longtempe malprofita, do povas okazi ĝia plia restruktualigo. Postulas tion fervoja regulatoro Arafer, kiu deziras, ke ĉiu ekspluatanto havu sian propran buĝeton, kio malebligu krucan financadon, eventuale ne okazadu influo al libera konkurso.

SNCF Fret strebas longtempe plibonigi siajn rezultojn, ekzemple per malmultigo de siaj dungitoj el 15 mil al 7420, sed sen pli efikaj sukcesoj. Flekseble funkciantaj rezultoj ekde la jaro 2015 estas ĉiam pli malprofitaj, kaj ŝuldigo de SNCF Fret kreskas. Antaŭ 12 jaroj SNCF Fret ricevis monsubtenon 1,4 miliardojn da eŭroj, ŝuldigo nun tamen atingas 4,3 miliardojn da eŭroj. Ekspertoj prognozas, ke estas bezonataj 3,5 miliardoj da eŭroj, por ke estonta filina kompanio estu konkurenckapabla.

Ŝanĝo al filina kompanio povus efektiviĝi komence de la jaro 2019, ĉar alimaniere “Bruselo” ne estu servopreta doni novan financan subtenon. Reciproke povas Bruselo postuli, ke certaj aktivaĵoj estu proponitaj por vendo, kio povas esti “dorno en okulo” al sindikatoj.

                                                                                                                             (Laŭ Transportweb, 15.2.2018)

Germanio:                     “Papago” kaj “Arĝenta sago” ornamis lokomotivprezentadon en Dresdeno

[image: image1.jpg]


Miloj da homoj en la dua aprila semajnfino venis viziti iaman lokomotivejon kaj nuntempan muzeon Dresden Altstadt por partopreni ĉijaran lokomotivprezentadon. Krom germanaj veturiloj gaste venis ankaŭ vaporlokomotivo 477.043 alinomata “Papago” kaj motorvagono M 260.001 “Arĝenta sago” el nostalgia veturilstoko de Ĉeĥaj Fervojoj. Ambaŭ ekspoziciaĵojn akompanis elektra lokomotivo serio 371, kiu trafikis longatempe kun pli rapidaj pasaĝertrajnoj en trajnservo de retodirektado Ústí nad Labem. La ekspoziciejon tamen ekokupis ok vaporlokomotivoj de diversaj tipoj, en vico de nigraj trakciiloj tamen superstaris blua “Papago” el veturildeponejo de historiaj veturiloj Lužná u Rakovníka. Interesiĝo pri ĝi estis neordinara, vizitantoj por eniri lokomotivkondukistejon staris longvice. Infanoj izis piedbretojn por esti fotataj. Simile okupata estis ankaŭ motorvagono “Arĝenta sago”, staranta apude de germanaj serioj 120, 130 kaj V 240. “La enirpordo estas ĉiam okupata. Mi ĉiĉeronas vizitantojn en la tuta veturigilo, kaj montras kondukistejojn. Bonŝance mi havas priskribajn propagandilojn en angla kaj germana lingvoj. La homoj estas entuziasmigitaj”, taksis la ĉicerono tra ĉeĥaj veturiloj. 

Vaporaj kaj dizelelektraj veturiloj en unu loko

Dampfloktreffen estas la plej granda renkonto de historiaj fervojaj veturiloj en Saksio. La plejnombre estis reprezentata germana serio 52, milita lokomotivo, konstruita en pli ol 7000 ekzempleroj kaj ĝis komenco de 1970-aj jaroj ĝi trafikis kiel serio 555.0 ankaŭ sur ĉehoslovakaj fervojlinioj. Gastoj kun plezuro spektis ankaŭ iliajn turnadon sur turnoplato aŭ vidis ilin enkape de kelkaj specialaj nostalgiaj trajnoj. “Ni mem tamen ne trafikis en nostalgiaj trajnoj, ni ne havas sekurigilojn”, klarigis lokomotivestro de la “Papago” Jindřich Vlasák kialon, kial ĉeĥaj maŝinoj restis tutajn tri tagojn en lokomotivremizo. En Dresdeno estis krome videblaj vaporlokomotivoj 35 1097, 44 1486, 50 3648, 03 2155. Aldone estis reprezentantoj de pli modernaj serioj, ekzemple de orientgermanaj motorlokomotivoj de serio 118 el 1960-aj jaroj aŭ elektra lokomotivo E 77.10 el la jaro 1925.

Ambaŭ repreezentantoj de ĉeĥa nacia trafikisto venis al saksa metropolo en komuna vagonaro. “Ni trafikis el Lužná u Rakovníka tra Mladá Boleslav, Jedlová kaj Rumburk. Trajnkape estis lokomotivo 753.001 el Česká Lípa, sekvis “Papago”, du akompanaj pasaĉervagonoj kaj “Blua sago”. Ekde landlimo anstataŭis la trajnkapan lokomotivon ĝia germana kolego, Seshoma ĉeĥa grupo por ekspozicio kune vojaĝo tien-reen tiel pasigis entute ses tagojn.

Al fotoj: 1. Blua vaporlokomotivo 477.043 “Papago” en ekspozicio Dampfloktreffen en Dresdeno 

               2. Motorvagono M 260.001 “Arĝenta sago” el nostalgia veturilparko Lužná u Rakovníka.

                                                                                                                                    (Laŭ “Železničář 9/2018)

Svisio:                               SBB Cargo ĝis kvin jaroj nuligos trionon da laborlokoj

SBB Cargo en kvinjara tempoperiodo preparas nuligi ĉirkaŭ trionon da laborlokoj, informis 25-a de Februaro 2018 svisa tagĵurnalo Schweiz am Wochenende. Pro perdo de laborposteno estas tiamaniere minacataj ĉirkaŭ 760 el entute 2300 dungitoj de vartrafiko, klarigis ĉefo de SBB Cargo Nicolas Perrin. Maldungo laŭ liaj vortoj okazos unue per natura fluktuado, due ankaŭ pro emeritigo de fervojistoj en responda aĝo.

Kialo por tiu ĉi ŝpara paŝo estas krom alia “malfortigo de eŭropa merkato en trafiko, kiu nin kostis en la jaro 2015 60 milionojn da frankoj”, akcentis Perrin. “Logistikaj aktivaĵoj krome neordinare rapide evoluis”, li aldonis. Laŭ Perrin estas ankaŭ neevitebla limigi ankoraŭ grandan administran aparaton kaj pli aplikadi digitaligon.” En tiu ĉi sekcio estas laŭ li bezonata nuligi minimume 80 laborlokojn. La ĉefo de SBB Cargo atentigis ankaŭ al fakto, ke “ŝosea trafiko progresis en lastaj jaroj en evoluo de novaj teknologioj pli rapide ol tiu reltrafika.”      

Vjetnamio:                En Danang oni traktis pri plia kunlaboro en kadro de OSĴD
Fine de aprilo 2018, en kadro de konferenco OSĴD (Organizo por kunlaboro de fervojoj) en vjetnama urbo Danang okazis labortraktado de ĝeneralaj direktoroj de membrolandoj, do en plej alta nivelo. OSĴD kunligas precipe ŝtatojn de iama Sovetunio kaj soveta bloko, Ĉinio kaj sudorienta Azio. En kadro de la konferenco mem estis pritraktataj precipe temoj de evoluo de la koridoroj Eŭropo – Azio, plia antaŭen-irado en sfero de fervoja interoperabilitato en euroazia regiono kaj plia kunlaboro en sfero de pasaĝertrafiko. En la konferenco estis pritraktata postulo de Moldavio transpreni en komitato OSĴD funkcion de prezidanto de Komisiono por  infrastrukturo kaj relveturiloj, kiun ĝis tiam plenumis Ĉeĥa respubliko. La propono trovis subtenon precipe en orienta parto de la regiono. Danke al intensa traktado delegacio ČD ricevis subtenon precipe de membrolandoj OSĴD el landoj de EU kaj fine oni sukcesis gvidadon de la komisiono  por Ĉeĥio defendsavi. En kadro de la konferenco okazis ankaŭ vico de duflankaj traktadoj, ekzemple kun ĝenerala direktoro ZSSK Filip Hlubocký,, kun reprezentantoj MÁV  kaj PKP aŭ kun vicprezidanto de ĜD de Ukrainaj fervojoj.    


                                                                         Laŭ diversaj fontoj kaj Vikipedio preparis Jindřich Tomíšek,

